
Surah 53: Al-Najm - نجم سورة ال  

 

يم                                                          رح رحمن ال سم الله ال  ب

[53:0] Bismi ALLAH, Alrahman, Alrahim.* 

 

[53:1] Ina rantsuwa da taurari, sa’ad da suke yaushewa.* 

 

*53:1-18 An dauki Muhammad zuwa kaunun samma, watau mi’irajin sama, 

domin ya karbi wannan Alqur’ani cikin zuciyarsa. Sai taurari suna yaushewa 

saboda tsananin gudu, sa’ad da yake tafiyar mi’iraji a cikinsu, sau miliyoyi 

fiye da gudun haske. Sanadiyar haka ne, aka dunga sassaukar da Alqur’ani 

ta sannu-sannu don ya haddace shi. 

  

 

[53:2] Ma'abucinku (Muammad) bai bata ba, kuma ba yaudare shi ba. 

  

 

[53:3] Kuma bai yi magana daga son zuciyarsa ba. 

  

 

 [53:4] Wahayi ne aka aika masa. 

  

 

 [53:5]  Wanda mai tsananin qarfi ya shibtad da shi. 

  

 

[53:6] Mamallakin dukan iko. Daga mafi nesan tsayinSa.  



 

 

[53:7] A wurin mafi nesan sararin samaniya.  

 

[53:8] Sa'an nan ya matso kusa da saukowa. 

  

 
 

[53:9] Har ya kasance gwargwadon abin da ya fi kusa.  
 

 

[53:10] Sa'an nan ya yi wahayi zuwa ga bawanSa da abin da ya yi wahayi. 

 

 

[53:11] Zũciya bata qaryata abin da ya gani ba.  
 

 
 

[53:12] Shin, ku gardama ne a kan abin da ya gani?  

 
 

[53:13] Ya gan shi a wani gangare.  
 

 

[53:14] A wurin da magarya na qarshe take.  

 

[53:15] A inda madauwamin Aljannah take.  



 

 

[53:16] Dukan wurin magaryar tuqewa ne.  
 

 

[53:17] Ganinsa bai karkata ba, kuma bai makanta ba. 

  

 

[53:18] Ya ga ayoyi masu girma na Ubangijinsa. 

  

 
 

Labelaben Abubuwan Bautawa 

 

[53:19] To ku kwatanta wannan da gumaka mata ‘Allaat da Al-‘Uzzah’. 

  

 
 

[53:20] Da Manata, na ukunsu.  

 

[53:21] Shin, ku ne ke da ‘ya’ya maza, alhali Shi kuma da ‘ya’ya mata?  
 

 

[53:22] Wannan shi ne rabo na taqaici.  
 



 

[53:23] Wadannan ba kome ba ne sai sunaye, wanda kuka qirqiro, ku da 

kakaninku. ALLAH bai ba da izinin irin wannan sabo ba. Suna bin kintata ne 

kawai, da son muradin kansu, alhali kuwa shiriyar ta gaskiya daga wurin 

Ubangijinsu, ta je musu. 
 

 

[53:24] To, mene ne mutum yake guri?  
 

 

[53:25] Lahira da duniya na ALLAH ne duka biyunsu.  

 

 

[53:26] Ko mala'ikun da suke cikin sammai ba su da ikon yin ceto. Wadanda 

kawai ALLAH Ya baiwa izini, su ne wadanda suka yi aiki daidai da nufinSa 

da kuma yardanSa.  
 

 

[53:27] Wadanda ba su yi imani ba da Lahira, suna kiran mala'iku da 

sunayen mata.  
 



 

[53:28] Ba su da ilmi game da haka; suna dai kintatawa ne kawai. Alhali 

kuwa kintatawa ba ya zama a madadin gaskiya. 

  

 

Ku Zabi Abokanku 

A Hankali 

 

[53:29] Ka qyale wadanda suka juya baya daga ambatonMu, kuma rayuwar 

duniya ta dauke masu hankali. 

  

 

[53:30] Wannan ita ce iyakar abin da suka iya kaiwa na ilmi. Ubangijinka 

Shĩ ne Mafi sanin wadanda suka bata daga hanyarSa, kuma Shi ne Mafi sani 

ga wadanda suka nemi shiriya.  
 

 

[53:31] Kuma abin da ke cikin sammai da abin da yake cikin qasa na ALLAH 

ne. Domin zai saka wa wadanda suka aikata munanan ayyuka, kuma Ya 

saka wa wadanda suka kyautata da sakamakon da ya fi kyau.  



 

[53:32] Wadanda ke nisantar manyan zunubai da abubuwan alfasha, ban da 

qananan laifuffuka. Ubangijinka Mai yalwatad da gafara ne. Shi ne Ya fi 

saninku tun sa’ad da Ya qaga halittarku daga qasa, kuma sa’ad da kuke 

tayina a cikin uwayenku. Sabada haka, kada ku daukaka kanku; Shi ne Mafi 

sani ga wanda suke taqawa.  
 

 
 

[53:33] Shin, ka ga wannan da ya juya baya?  

 

[53:34] Adqyar suke yin kyauta, kuma ya ba da kadan. 

  

 

[53:35] Shin, yana da lmin gaibi a wurinsa ne, zainin ganin gaibin ne? 

 

 

[53:36] Ko kuwa ba a ba shi labari ba ga koyayarwan Littafin Musa?  

 

 

[53:37] Da Ibrahim wanda ya cika alkawari?  



 
 

[53:38] Cewa wani rai ba ya daukan kayan laifin wani rai.  
 

 

[53:39] Kowane mutum shi ke da haqqen kome da ya aikata.  
 

 

[53:40] Kuma za nuna aikinsa a gan shi.  
 

 
 

[53:41] Sa'an nan a saka masa da sakamako wadannan ayyukan a ma'auni.  

 
 

 

[53:42] Kuma makma zuwa Ubangijinka take.  

 

 

[53:43] Shi ne wanda ke saka dariya, ko kuka.  

 

[53:44] Shi ne Yake kashewa, kuma Ya raya. 

  

 

Namiji Ne Ke Qudura Nau’in Yaron Da Za Haifa 

[53:45] Shi ne Ya yi halitta nau'i-nau'i, namiji da mace-  
 



 

[53:46] Daga wani digon ruwa guda sa’ad da ake jefa shi a cikin mahaifa.  
 

 

[53:47] Kuma a kansa ne zai yi tsarin halitta.  
 

 

[53:48] Shi ne Yake azurtawa, ko Ya talauta.  
 

 

[53:49] Shi ne Ubangijin Shi'ira (galazi).  
 

 

[53:50] Shi ne wanda Ya halaka Adawa na zamanin da.  
 

 

[53:51] Kuma Ya shafe Samudawa.  
 

 

[53:52] Da mutanen Nuhu a gabanin haka; sun kasance mafi zalunci kuma 

da qetare iyaka.  
 

 

[53:53] Da wadansu miyagun mutane (na sadaumi da umurah) wanda 

qaskantattu ne. 

  
 



 

[53:54] Sa'an nan aka shafe su baki daday.  

 

 

[53:55] To, daga wace ni’imomin Ubangijinka zaka iya qaryatawa? 

  

 

[53:56] wannan wani gargadi ne kamar irin na da.  

 

 

[53:57] Makusanciya, ta yi kusa.  

 

[53:58] Babu wani rai, banda mai iya hanata ban da ALLAH. 

 

 

[53:59] Shin, kuna tambayan wannan Hadith ne?  

 

 

[53:60] Kuna dariya ne maimakon ku yi kuka?  

 

[53:61] Shin kuna dagewa ne a kan hanyan tafalkinku?  
 

 

[53:62] To, ku yi sujadah ga ALLAH, kuma ku bauta.  

 

 


